
A U R K I B I D E A

A SAILA:
Foru lege proiektuak:

—Foru Lege proiektua, Osasunbidea-Nafarroako Osasun Zerbitzuko osasun arloko langile diplomadunen
lanbide karreraren sistema ezarri, eta finantzabiderako kreditu gehikuntza onesten duena. Osasun Batzor-
deak onetsitako irizpena (3. or.).

B SAILA:
Foru lege proposamenak:

—Foru Lege proposamena, etxebizitza eskuratzeko eskubide subjektiboa aitortzeari eta baliatzeari buruzkoa. 
Lurraldearen Antolamendu eta Etxebizitza Batzordeak onetsitako irizpena (8. or.).

—Foru Lege proposamena, etxebizitza eskuratzeko eskubide subjektiboa aitortzeko eta Nafarroan etxebizi-
tzari babes ofiziala emateari buruzko ekainaren 24ko 8/2004 Foru Legeari beste xedapen gehigarri bat
gehitzekoa. Lurraldearen Antolamendu eta Etxebizitza Batzordeak onetsitako irizpena (9. or.).

E SAILA:
Jabeldurak, mozioak eta adierazpen politikoak:

—Mozioa. Horren bidez, Nafarroako Gobernua premiatzen da Nafarroako Unibertsitate Publikoarekin lanki-
detzarako hitzarmenak eta neurriak adostu ditzan, 2008-2009 ikasturtetik aurrera irakasle-ikasketak hasten
dituztenek eskatzen den hizkuntza-gaitasuna izan dezaten atzerriko hizkuntza batean irakatsi ahal izateko.
Socialistas del Parlamento de Navarra parlamentu-taldeak aurkeztu du (10. or.).

—Mozioa. Horren bidez, Nafarroako Gobernua premiatzen da ikerketa-zentro berri bat sor dezan, Nafarroan
menpekotasuna dutenei zuzendutako laguntzaren arloan. Izquierda Unida de Navarra-Nafarroako Ezker
Batua foru parlamentarien elkarteak aurkeztu du (11. or.).

—Mozioa. Horren bidez, Nafarroako Gobernua premiatzen da, toki entitateekin koordinatuta, plan bat aur-
kez dezan, Foru Komunitatearen jabetzakoak izanik egun hutsik dauden edo nahitaezkoa ez den erabilera
duten etxebizitzei erabilera soziala emateko. Nafarroa Bai parlamentu-taldeak aurkeztu du (12. or.).

—Mozioa. Horren bidez, Nafarroako Gobernua premiatzen da proposamen bat egin dezan hiria berritzeko
eta eraikinak zaharberritzeko, Nafarroako efizientzia energetikoa hobetuz. Izquierda Unida de Navarra-
Nafarroako Ezker Batua foru parlamentarien elkarteak aurkeztu du (13. or.).

—Mozioa. Horren bidez, Nafarroako Gobernua premiatzen da euskaraz eta gaztelaniaz egin dezan Liburute-
gi Nagusia izanen denaren kanpoko eta barneko errotulazio guztia. Nafarroa Bai parlamentu-taldeak aur-
keztu du (14. or.).

—Mozioa. Horren bidez, Nafarroako Gobernua premiatzen da euskaraz eta gaztelaniaz egin dezan Nafa-
rroako Museoko kanpoko eta barneko errotulazio guztia. Nafarroa Bai parlamentu-taldeak aurkeztu du
(15. or.).

—Mozioa. Horren bidez, Nafarroako Gobernua premiatzen da garraio sistema bat antola dezan, Iruñeko
ospitale batean tratamendua jaso edo kontsulta egin behar duten Iruñerritik kanpoko gaixoentzat. Socialis-
tas del Parlamento de Navarra parlamentu-taldeak aurkeztu du (16. or.).

—Mozioa. Horren bidez, Nafarroako Gobernua premiatzen da enpresen sektore publikoan izaera finkoa
duten langileen kontratazioa eten dezan. Socialistas del Parlamento de Navarra parlamentu-taldeak aur-
keztu du (17. or.).

—Mozioa. Horren bidez, Nafarroako Gobernua premiatzen da lan-mahai bat sor dezan, osasun garraioaren
kudeaketa edo antolamendu eredu berriari heltzeko. Osoko Bilkuran izapidetzea (17. or.).

—Erabakia. Horren bidez, Nafarroako Gobernua premiatzen da proposamen bat egin dezan Nafarroako Foru
Komunitatean geriatriaren arloan dauden premiei buruz. Osasun Batzordeak onetsia (18. or.).

F SAILA:
Galderak:

—Galdera, Nafarroako toki entitateek hartutako akordio edo ebazpenei buruzkoa eta Toki Administrazioko
Departamentutik deuseztatzeko egindako eskariari buruzkoa, Amanda Suberbiola andreak egina (19. or.).

—Galdera, 11/2004 Foru Legearen eraginetik kanpo geratu diren idazkari eta kontu-hartzaile plazen egoerari
buruzkoa, Amanda Acedo Suberbiola andreak egina (20. or.).

—Galdera, Nafarroako bazter-babesen zuzenketa integrala egiteko planari buruzkoa, Ana Figueras Castella-
no andreak egina (20. or.).

—Galdera, jakiteko praktikan zer-nolako eragina izanen duen, adimen-gaixoen laguntzari dagokionez,
adimen osasuna Laguntza Espezializatuaren alorrean sartzeak, Ana Figueras Castellano andreak egina
(21. or.).

—Galdera, Telefonía móviles España S.A. enpresak aurkeztu dituen kokapen eta mikrozelula berriei buruz-
koa, Ana Figueras Castellano andreak egina (22. or.).

—Galdera, jakiteko Nafarroako Gobernuak neurriak hartzeko asmorik ote duen Cortes udalerriko biztanleek
iturriko ura kontsumitu ahal izan dezaten haien osasuna arriskuan jarri gabe, Ana Figueras Castellano
andreak egina (22. or.).

A saila:
FORU LEGE PROIEKTUAK

Foru Lege proiektua, Osasunbidea-Nafarroako Osasun Zerbitzuko osasun

arloko langile diplomadunen lanbide karreraren sistema ezarri, eta

finantzabiderako kreditu gehikuntza onesten duena.

OSASUN BATZORDEAK ONETSITAKO IRIZPENA

Osasun Batzordeak Osasunbidea-Nafarroako
Osasun Zerbitzuko osasun arloko langile diploma-
dunen lanbide karreraren sistema ezarri, eta finan-
tzabiderako kreditu gehikuntza onesten duen Foru
Lege proiektuari buruz onetsitako irizpena Nafa-
rroako Parlamentuko Aldizkari Ofizialean argitara
dadin agindu dut, Legebiltzarreko Erregelamendu-
ko 137.3 artikuluan ezarritakoa betez. Proiektu hori
2008ko apirilaren 4ko 31. Nafarroako Parlamentu-
ko Aldizkari Ofizialean argitaratu zen.

Iruñean, 2008ko maiatzaren 7an

Lehendakaria: Elena Torres Miranda

IRIZPENA

Osasun Batzordeak, 2008ko maiatzaren 7an
eginiko bileran, onetsia.

Foru Lege proiektua, Osasunbidea-

Nafarroako Osasun Zerbitzuko osa-

sun arloko langile diplomadunen lan-

bide karreraren sistema ezarri, eta

finantzabiderako kreditu gehikuntza

onesten duena

ZIOEN AZALPENA

Urriaren 20ko 11/1992 Foru Legeak, Osasunbi-
dea-Nafarroako Osasun Zerbitzuari atxikitako lan-
gileen araubide berariazkoa arautzen duenak, 34.
artikuluan ezartzen du zein diren Osasunbidea-
Nafarroako Osasun Zerbitzuak erabiliko dituen for-
mulak bere langileen barne-igoerarako, eta d)
letran aipatzen du Nafarroako Gobernuak foru
lege proiektu bat igorriko duela Parlamentura lan-
bide karreran edo beste elementu batzuetan oina-
rritutako lansari-pizgarriak sortzeko.

Apirilaren 6ko 11/1999 Foru Legearen eta aza-
roaren 19ko 31/2002 Foru Legearen bidez, Osa-
sun Departamentuaren eta haren erakunde auto-
nomoen zerbitzuko osasun ar loko langile
fakultatiboentzako lanbide karreraren sistema eza-
rri da Nafarroako Foru Komunitatean. Lanbide
karreraren sistema hor i abenduaren 18ko
376/2000 Foru Dekretuaren bidez garatu da.

Estatuan, berriz, osasun arloko lanbideen
antolamenduari buruzko azaroaren 21eko 44/2003
Legeak ezarri du osasun arloko profesionalen
–unibertsitateko lizentziadunak nahiz diplomadu-
nak– lanbide garapenerako sistema, hau da, osa-
sun arloko profesional batek gai hauetan lortutako
garapen-mailaren aitortza publiko, espres eta
banakakoa: ezagupenak, laguntza, irakaskuntza
eta ikerketa eginkizunetako esperientzia, bai eta
zerbitzuak ematen dituzten erakundearen lagun-
tza eta ikerketa helburuak betetzeari dagokiona
ere.

Azaroaren 21eko 44/2003 Legeak bi aurreikus-
pen ditu lanbide garapenerako sistemaren ezarpe-
naren inguruan. Bata da osasun administrazioek
zehaztuko dituztela lanbide garapenerako sistema
aplikatzeko epeak eta aldiak, irizpide orokorra iza-
nik ezarpenerako prozedurak legeak indarra hartu
eta lau urteko epean abian egon beharko dutela.
Bestea da lanbide garapeneko mailak aitortzeak
lansarien egituran eta zenbatekoan ekar ditzakeen
ondorioak dagokien sindikatuekin negoziatuko
direla kasu bakoitzean, aplikatzekoak diren araue-
tan xedatutakoaren arabera.

Unibertsitate diplomadunak diren osasun arlo-
ko langileentzat lanbide karrera baten eredua
ezartzea helburu orokor baten barruko neurria da:
osasun laguntzaren hobekuntza lortzea, oinarriz-
ko zenbait alderdiz baliatuz eta horiek garatuz,
hala nola, etengabeko prestakuntza kalitate tekni-
koa eta laguntzarena hobetzen bakoitzak eginda-



ko ahaleginaren adierazgarri izatea, bideak ireki-
tzea profesionalek osasun zerbitzuen zuzendari-
tzan eta kudeaketan partaidetza handiagoa eta
eraginkorragoa izan dezaten, motibazio eta pizga-
rriak sortzeko mekanismoak jartzea, aukera eman
dezaten ahaleginak modu egokian bideratu eta
laguntzari dagokionez lortutako emaitzen aitortza
egiteko.

Alderdi horiek garatzeko bideak dira profesio-
nalei beraiei protagonismoa ematea lanbide karre-
raren eredua aplikatzen eta geroko garapena gau-
zatzen, eta sistema arautuak definitzea lanbide
jarduera ebaluatu, aitortu eta saritzeko.

Osasun arloko langile diplomadunentzat lanbi-
de karreraren sistema bat ezartzean aintzat hartu
behar dira nahitaez, lansarietako ondorioei dagoki-
enez, egun lansarien sistema osatzen duten kon-
tzeptuak, zeinak ez baitira bat heldu gainerako
osasun administrazioetan osasun arloko langile
diplomadunentzat finkatutakoekin, Nafarroako
Foru Komunitateak funtzio publikoaren arloan ditu-
en eskumen historikoak direla eta. Ildo horretan,
aintzat hartu behar da, nagusiki, graduari dagoki-
on lansaria, Foru Komunitatean indarra duen arau-
dian funtzionarioen karrera administratiboarekin
lotutako kontzeptua baita, gaur egun sistema aldi
baterako etenda badago ere.

Foru araudiak berezkoak dituen alderdiez
gain, gainerako osasun administrazioetan osasun
arloko langile diplomadunen lansari-maila oroko-
rrari begiratuta, Nafarroako Foru Komunitatean
langile horientzako lanbide karreraren sistema bat
ezartzeak, beste administrazioetan ezarritakoaren
antzekoa, bere lansari-sistema gaur egun osatzen
duten kontzeptuak aldatu eta egokitu beharra era-
ginen du. Hori gertatu bitartean, sistemaren apli-
kazio iragankorra ezarri beharra dago, Foru
Komunitateko Administrazioaren zerbitzuko gaine-
rako langileekin ez ezik gainerako osasun admi-
nistrazioetako osasun arloko diplomadunak diren
langileekin ere dagoen oreka hautsiko ez duten
zenbatekoekin.

1. artikulua. Xedea.

Foru lege honen xedea da Osasunbidea-Nafa-
rroako Osasun Zerbitzuko osasun arloko langile
finko diplomadunei aplikatu beharreko lanbide
karreraren sistema ezartzea.

2. artikulua. Aplikazio esparrua.

1. Foru Lege honen bidez arauturiko lanbide
karreraren sistema Osasunbidea-Nafarroako Osa-
sun Zerbitzuko lanpostu bat jabetzan duten langi-
leei aplikatuko zaie, betiere zerbitzu horri atxikita-
ko langileen berariazko araubideari buruzko

urriaren 20ko 11/1992 Foru Legearen eranskinean
aipatzen den osasun arloko diplomadunen esta-
mentuan sartutako espezialitateetarako izendatu-
ak badira.

2. Foru lege hau ez zaie aplikatuko kupo eta
eskualdeko langileei, ez eta udaletako osasun fun-
tzionarioei ere, Foru Komunitateko Administraziora
toki osasunaren zerbitzuko funtzionario gisa esku-
aldatuta ez badaude.

3. artikulua. Definizioa.

Lanbide karrera langileen motibaziorako eta
osasun zerbitzuen hobekuntzarako lanabes bat
da, eta profesionalek banaka aurrera egiteko
duten eskubidearen adierazgarri, lanbidean izan-
dako garapena aitortzen dielako, ezagupenei,
laguntza, irakaskuntza eta ikerketa eginkizunetako
esperientziari, eta zerbitzuak ematen dituzten era-
kundearen helburuak betetzeari dagokienez.

4. artikulua. Lanbide karreraren mailak.

1. Foru lege honen aplikazio esparruko langile-
en lanbide karreraren sistema lau ordainsari-mai-
latan ezartzen da.

2. Lanbide karrerako mailetan gora egiteko,
profesionalak frogatu beharko ditu iraunaldiko
urteei, lanbide jarduerari eta laguntza arloko jardu-
erei eta hobekuntza eta gaurkotze profesionaleko-
ei dagozkien merezimenduak, Osasunbidea-Nafa-
rroako Osasun Zerbitzuko fakultatiboen lanbide
karreraren sistema arautzen duen apirilaren 6ko
11/1999 Foru Legean ezarritako moduan.

3. Mailaz igotzeko bete beharrekoak Osasunbi-
dea-Nafarroako Osasun Zerbitzuko fakultatiboen
lanbide karreraren sistema arautzen duen apirila-
ren 6ko 11/1999 Foru Legean eta hura erregela-
menduz garatzeko arauetan ezarritakoak izanen
dira, foru lege honetan eta, halakorik bada, errege-
lamenduzko garapenerako arauetan ezarritako
berezitasunekin.

5. artikulua. Lanbide karreraren ordainsariak.

1. Foru lege honetan arautzen den lanbide
karrera berariazko osagarri bat emanez ordaindu-
ko da. Osagarri hori ordainsari osagarritzat joko
da, urriaren 20ko 11/1992 Foru Legearen 6. artiku-
luaren ondorioetarako. Foru lege horrek Osasunbi-
dea-Nafarroako Osasun Zerbitzuari atxikiriko lan-
gileen berariazko araubidea arautzen du.

2. Lanbide karrerako osagarria hilean hileko
hamalau saritan ordainduko da. Horietako hamabi
ohikoak izanen dira eta beste biak, ohiz kanpoko-
ak.

6. artikulua. Ebaluazio sistema.

1. Osasun arloko profesional diplomadun bakoi-
tzaren laguntza jardueraren ebaluazioa, helburu
eta emaitzen gainekoa, urtero eginen da, aurreko
ekitaldiari dagokionez.

2. Zuzendaritza eta kudeaketa, prestakuntza
eta garapen teknikoko jardueren ebaluazioa,
berriz, interesdunak eskatuta eginen da eta betiere
maila aldatzeko gainerako baldintzak betetzen
baditu.

3. Ebaluazio prozedura Osasunbidea-Nafarroa-
ko Osasun Zerbitzuko fakultatiboen lanbide karre-
raren sistema arautzen duen apir i laren 6ko
11/1999 Foru Legean eta hura erregelamenduz
garatzeko arauetan ezarritakoa izanen da, foru
lege honetan eta, halakorik bada, erregelamen-
duzko garapenerako arauetan ezarritako berezita-
sunekin.

7. artikulua. Ebaluazio batzordeak.

1. Erregelamendu bidez ezarriko dira beharrez-
koak diren ebaluazio batzordeak, langileak atxiki-
tzeko esparru funtzionalen arabera.

2. Ebaluazio Batzordeak paritarioak izanen dira
eta zortzi kidez osatuak; kideetako lau Osasunbi-
dea-Nafarroako Osasun Zerbitzuak izendatuko
ditu eta beste lauak esparru bakoitzeko osasun
arloko diplomadunen artean izendatuko dira, erre-
gelamenduz ezarritako arauekin bat.

3. Foru lege honetan eta hura erregelamenduz
garatzeko arauetan aurreikusi gabe dagoen guzti-
an, Osasunbidea-Nafarroako Osasun Zerbitzuko
fakultatiboen lanbide karreraren sistema arautzen
duen apirilaren 6ko 11/1999 Foru Legea erregela-
menduz garatzeko araudian ezarritakoak arautuko
ditu ebaluazio batzordeak.

8. artikulua. Kreditazioa.

Osasunbidea-Nafarroako Osasun Zerbitzuak,
kasuan kasuko ebaluazio batzordeak eskaturik,
osasun arloko diplomadun bakoitzak lanbide
karreran lortutako mailaren kreditazio formala egi-
nen du.

9. artikulua. Finantzabidea.

1. 3.100.000 euroko kreditu gehikuntza eman
da, Nafarroako 2008ko aurrekontu orokorretako
“Erizaintzako lanbide karrera” izeneko 540000-
52000-1239-311102 kontusailari egotziko zaiona.

2. Kreditu gehikuntza hori aurrekontu indardu-
neko “Aurreko ekitaldietako superabitaren erabile-
ra” izeneko 112000-11400-8700-000000 kontusai-
lean izandako dirusarrera gehigarrien kargura
finantzatuko da.

3. Nafarroako Ogasun Publikoari buruzko apiri-
laren 4ko 13/2007 Foru Legearen 44. artikuluko 3.
idatz-zatiarekin bat, foru lege honetan onetsitako
osagarria aplikatzeko beharrezkoak diren aurre-
kontu mugimenduak ez dira aurrekontu aldaketa-
tzat hartuko.

Lehenbiziko xedapen gehigarria. Lanbide
karrerako osagarriaren zenbatekoak.

1. Osasun arloko diplomadunak diren langileen
lanbide karrerako osagarriak zenbateko hauek iza-
nen ditu urtean:

– I. maila: 1.800 euro.

– II. maila: 3.600 euro.

– III. maila: 5.400 euro.

– IV. maila: 7.200 euro.

2. Aurreko atalean aipatutako zenbatekoak
urtero eguneratuko dira, Nafarroako aurrekontu
orokorrei buruzko foru legeetan Nafarroako admi-
nistrazio publikoen zerbitzuko langileen lansarieta-
rako ezartzen diren igoera portzentajean oinarritu-
ta.

Bigarren xedapen gehigarria. Aldi baterako
emandako zerbitzuak.

Foru lege honek indarra hartzen duenetik
aurrera bere aplikazio esparruko zentro eta zerbi-
tzuetan aldi baterako kontratuaren bidez emanda-
ko zerbitzuak foru lege hau erregelamenduz gara-
tzeko araudietan finkatzen diren arauei jarraikiz
ebaluatuko dira edo, halakorik ezean, Osasunbi-
dea-Nafarroako Osasun Zerbitzuko fakultatiboen
lanbide karreraren sistema arautzen duen apirila-
ren 6ko 11/1999 Foru Legea erregelamenduz
garatzeko araudian ezarritako arauei jarraikiz.

Hirugarren xedapen gehigarria. Egoera bere-
ziak.

1. Foru lege honetan araututako lanbide karre-
raren sistema bere aplikazio esparruko langileei
aplikatuko zaie Osasun Departamentuan eta
haren erakunde autonomoetan zuzendaritza,
zuzendariordetza, burutza postuetan edo zuzen-
daritza arloko beste edozein ardura kargutan ari
diren bitartean. Kasu horretan, eta foru lege honek
erregulamenduzko garapenik ez duen guztian,
aplikatzekoak izanen dira apirilaren 6ko 11/1999
Foru Legearen erregelamenduzko garapenerako
araudian ezarritako ebaluazio arauak.

2. Foru lege honetan araututako lanbide karre-
raren sistema bere aplikazio esparruko langileei
aplikatuko zaie langileen ordezkaritza organoetako
kide diren bitartean, legez ezarritako ordu kreditu-
az lanaldi osoan baliatzen direnean. Kasu horre-

tan, mailaz igotzeko, iraunaldiak betetzeaz gain,
prestakuntza, ikerketa eta garapen teknikoko jar-
duerei buruzko baremoko ataleko betebeharrak
baizik ez zaizkio eskatu eta ebaluatuko, foru lege
honen erregelamenduzko garapenik ez duen guz-
tian, apirilaren 6ko 11/1999 Foru Legearen errege-
lamenduzko garapenerako araudian ezarritako
arauekin bat.

Laugarren xedapen gehigarria. Langile fakul-
tatiboen lanbide karrerako mailak parekatzea.

Foru lege honek Osasunbidea-Nafarroako
Osasun Zerbitzuko fakultatiboen lanbide karrera-
ren sistema arautzen duen apirilaren 6ko 11/1999
Foru Legearen aurreikuspenetara bidaltzen due-
nean, lanbide karreraren mailen baldintzei eta
ezaugarriei dagokienez, foru lege honetan arautu-
tako lanbide karrerako I. maila fakultatiboen lanbi-
de karrerako II. mailaren parekoa dela ulertuko da,
eta hortik aurrerakoak modu berean.

Bosgarren xedapen gehigarria. Lanbide
karrerako maila aitortua Osasun Sistema Naziona-
letik etorritako langileei aplikatzea.

Osasun Sistema Nazionaletik etorritako langile-
ei lanbide karrerako osagarria jasotzeko eskubi-
dea aitortzen zaie, Osasunbidea-Nafarroako Osa-
sun Zerbitzuan zerbitzuak ematen dituzten
bitartean, foru lege honetan ezarritako zenbateko-
an. Era berean, mailaz igotzeko baldintzak foru
lege honetan ezarritakoak izanen dira.

Seigarren xedapen gehigarria. Foru lege
honen aplikazioa Osasun Departamentuko eta
haren erakunde autonomoetako osasun arloko
langile diplomadunei.

Foru lege honetan Osasunbidea-Nafarroako
Osasun Zerbitzuko osasun arloko langile diploma-
dunentzat ezarritako lanbide karreraren sistema
aplikatzekoa izanen zaie, halaber, Osasun Depar-
tamentuko eta hari atxikitako erakunde autonomo-
etako osasun arloko langile diplomadunei.

Lehenbiziko xedapen iragankorra. Osasun
arloko langile diplomadunei lanbide karrerako
hasierako maila ematea.

1. Osasun arloko langile finko diplomadunei
dagokien hasierako maila emateko, Europar Bata-
suneko kide diren estatuetako sistema publikoetan
jabetzako lanpostuan emandako zerbitzu urteak
kontuan hartuko dira, izendapena foru lege honen
2. artikuluan aipatuetakoa baldin bada. Eskala
honi jarraituko zaio:

a) I. maila emanen zaio emandako zerbitzuak 5
urtekoak badira.

b) II. maila emanen zaio emandako zerbitzuak
14 urtekoak badira.

c) III. maila emanen zaio emandako zerbitzuak
22 urtekoak badira.

d) IV. maila emanen zaio emandako zerbitzuak
29 urtekoak badira.

2. Jabetzako lanpostu batean zerbitzuan ema-
niko urteak hasierako maila emateko behar dire-
nak baino gehiago izanez gero, kontuan hartuko
dira etorkizunean, foru lege honetan ezarritako
prozedurari jarraikiz mailaz igotzeko.

Bigarren xedapen iragankorra. Kupo eta
eskualdeko langileak sartzea.

Oinarrizko osasun laguntzako taldeetako edo
laguntza espezializatuko zerbitzu hierarkizatueta-
ko lanpostuak lortzen dituzten kupo eta eskualde-
ko langileei, horietan lanaldi orokorra egiten badu-
te, lanbide karrerako dagokien maila emanen zaie,
osasun sistema publikoetan jabetzan emandako
zerbitzu urteak kontuan hartuta, baldin eta foru
lege honen 2. artikuluan adierazitako izendapene-
tako batekin eman badira zerbitzuok, lehenbiziko
xedapen iragankorrean ezarririko eskalaren arabe-
ra.

Hirugarren xedapen iragankorra. Lanbide
karrerako osagarriaren zenbatekoen izaera iragan-
korra ezartzea.

Lanbide karrerako osagarriaren zenbatekoak,
foru lege honen lehen xedapen gehigarrian osa-
sun arloko langile diplomadunentzat ezarri dire-
nak, izaera iragankorrarekin aplikatuko dira, egun
indarra duten lansari kontzeptuen zenbatekoak,
foru lege honetan araututako lanbide karrerako
sistemara egokitzeko, ondorio guztiekin aldatu
bitartean.

Laugarren xedapen iragankorra. Foru lege
honetan osasun arloko langile diplomadunentzat
arautu den lanbide karrerako sistema pixkanaka
ezartzea.

Osasun arloko langile finko diplomadunentzat
foru lege honetan ezarri den lanbide karreraren
sistema pixkanaka ezartzen joanen da hiru urte-
tan, 2008ko urtarrilaren 1etik aurrera. Hori dela
eta, foru lege honen lehendabiziko xedapen gehi-
garrian lanbide karrerako osagarrirako finkatutako
zenbatekoen portzentaje hauek eginen ditu osaga-
rriak urtez urte:

– 2008ko urtarrilaren 1etik aurrera, 100eko 40.

– 2009ko urtarrilaren 1etik aurrera, 100eko 70.

– 2010eko urtarrilaren 1etik aurrera, 100eko
100.

Azken xedapenetako lehenbizikoa. Indarra
hartzea.

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra.

Azken xedapenetako bigarrena. Foru lege
hau garatu eta betearazteko ahalmena.

Nafarroako Gobernuari ahalmena ematen zaio
foru lege hau garatu eta betearazteko behar diren
xedapen guztiak eman ditzan.

B saila:
FORU LEGE PROPOSAMENAK

Foru Lege proposamena, etxebizitza eskuratzeko eskubide subjektiboa

aitortzeari eta baliatzeari buruzkoa.

LURRALDEAREN ANTOLAMENDU ETA ETXEBIZITZA BATZORDEAK ONETSITAKO IRIZPENA

Lurraldearen Antolamendu eta Etxebizitza
Batzordeak etxebizitza eskuratzeko eskubide sub-
jektiboa aitortzeari eta baliatzeari buruzko Foru
Lege proposamenari buruz onetsitako irizpena
Nafarroako Parlamentuko Aldizkari Ofizialean argi-
tara dadin agindu dut, Legebiltzarreko Erregela-
menduko 137.3 artikuluan ezarritakoa betez. Pro-
posamen hor i 2007ko urr iaren 23ko 18.
Nafarroako Parlamentuko Aldizkari Ofizialean argi-
taratu zen.

Iruñean, 2008ko apirilaren 30ean

Lehendakaria: Elena Torres Miranda

IRIZPENA

Lurraldearen Antolamendu eta Etxebizitza
Batzordeak, 2008ko apirilaren 29an eginiko bile-
ran, onetsia.

Nafarroan etxebizitza izateko

eskubideari buruzko

Foru Lege proposamena

ZIOEN AZALPENA

Espainiako Konstituzioko 47. artikuluak aitor-
tzen du espainiar guztiek etxebizitza duin eta ego-
kia izateko eskubidea dutela, eta administrazio
publikoei agintzen die beren eskumenak eta ahal-
menak erabil ditzaten eskubide hori eragingarria
izan dadin.

Horrela, Nafarroako Foru Komunitatea aurrera-
tuenetakoa da etxebizitza babestuak eraikitzeari
dagokionez, eta aitzindaria izan da etxebizitzaren
alorreko legegintzan. Bai Nafarroan etxebizitzari
babes publikoa emateko ekainaren 24ko 8/2004
Foru Legea bai eta Lurralde antolamenduari eta
hirigintzari buruzko abenduaren 20ko 35/2002
Foru Legea, zeinak proposamen berritzaileak eka-

rri baitzituzten eta erreferentzia izan baitira beste
autonomia erkidego batzuentzat, tresna baliagarri-
ak eta eraginkorrak izan dira.

Hala ere, gaur egun, etxebizitza Nafarroako
gizartearen kezka nagusietako bat bihurtu da,
errenta mugatueneko familia-unitateek zailtasun
ekonomikoak baitituzte etxebizitza libreko merka-
tuak eskuratzeko.

Horrela, aurrera egiten eta lanean jarraitu
behar da baldintzak, neurriak eta prozedurak
ezartzeko eta, horien bidez, modua egon dadin
herritar guztiek etxebizitza batez gozatzeko duten
eskubidea edukiz erabat betetzeko, bai eta modua
ere arlo honetan eskubide subjektiboa aitortzeko
oinarriak ezartzeko.

Lehenengo artikulua.

Foru lege honen xedea da, Nafarroan etxebizi-
tzari babes publikoa emateko ekainaren 24ko
8/2004 Foru Legean neurri berriak sartuz, etxebi-
zitza duin eta egoki batez gozatzeko eskubidea
ziurtatzen laguntzea, Espainiako Konstituzioko 47.
artikuluan ezarritakoaren arabera hain zuzen.

Xedapen gehigarri bakarra.

Nafarroako Gobernuak, bilkuraldi honetan,
Nafarroako Parlamentuan aurkeztuko du Nafarro-
an etxebizitzari babes publikoa emateko ekainaren
24ko 8/2004 Foru Legea aldatzeko Foru Lege pro-
iektu bat, non eskubide hori hobeki ziurtatzeko
egokiak diren neurriak jasoko baitira eta, besteak
beste, etxebizitza erosteko aurrezki-kontuei legeak
ematen dien trataera berrikusiko eta hobetuko
baita. Behin onetsita, legeak izen hau hartuko du:
Nafarroan etxebizitza izateko eskubideari buruzko
Legea

Azken xedapena.

Foru lege hau Nafarroako Aldizkari Ofizialean
argitaratu eta biharamunean sartuko da indarrean.

Foru Lege proposamena, etxebizitza eskuratzeko eskubide subjektiboa

aitortzeko eta Nafarroan etxebizitzari babes ofiziala emateari buruzko

ekainaren 24ko 8/2004 Foru Legeari beste xedapen gehigarri bat gehi-

tzekoa.

LURRALDEAREN ANTOLAMENDU ETA ETXEBIZITZA BATZORDEAK ONETSITAKO IRIZPENA

Lurraldearen Antolamendu eta Etxebizitza
Batzordeak etxebizitza eskuratzeko eskubide sub-
jektiboa aitortzeko eta Nafarroan etxebizitzari
babes ofiziala emateari buruzko ekainaren 24ko
8/2004 Foru Legeari beste xedapen gehigarri bat
gehitzeko Foru Lege proposamenari buruz onetsi-
tako irizpena Nafarroako Parlamentuko Aldizkari
Ofizialean argitara dadin agindu dut, Legebiltza-
rreko Erregelamenduko 137.3 artikuluan ezarrita-
koa betez. Proposamen hori 2007ko urriaren 29ko
22. Nafarroako Parlamentuko Aldizkari Ofizialean
argitaratu zen.

Iruñean, 2008ko apirilaren 30ean

Lehendakaria: Elena Torres Miranda

IRIZPENA

Lurraldearen Antolamendu eta Etxebizitza
Batzordeak, 2008ko apirilaren 29an eginiko bile-
ran, onetsia.

TITULUA (KENDUTA)

ZIOEN AZALPENA (KENDUTA)

Lehenengo xedapen gehigarria. (KENDUTA).

Bigarren xedapen gehigarria. (KENDUTA)

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua premiatzen da Nafarroako

Unibertsitate Publikoarekin lankidetzarako hitzarmenak eta neurriak

adostu ditzan, 2008-2009 ikasturtetik aurrera irakasle-ikasketak has-

ten dituztenek eskatzen den hizkuntza-gaitasuna izan dezaten atzerri-

ko hizkuntza batean irakatsi ahal izateko.

SOCIALISTAS DEL PARLAMENTO DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2008ko
maiatzaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Socialistas del Parla-
mento de Navarra parlamentu-taldeak aurkezturi-
ko mozioa, zeinaren bidez Nafarroako Gobernua
premiatzen baita Nafarroako Unibertsitate Publiko-
arekin lankidetzarako hitzarmenak eta neurriak
adostu ditzan, 2008-2009 ikasturtetik aurrera ira-
kasle-ikasketak hasten dituztenek eskatzen den
hizkuntza-gaitasuna izan dezaten atzerriko hiz-
kuntza batean irakatsi ahal izateko.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2008ko maiatzaren 5ean

Lehendakaria: Elena Torres Miranda

MOZIOAREN TESTUA

Socialistas del Parlamento de Navarra parla-
mentu-taldeak, Legebiltzarreko Erregelamenduan
xedatuaren babesean, ondoko mozioa aurkeztu
du, Osoko Bilkuran eztabaidatu eta bozkatzeko.
Horren bidez, Nafarroako Gobernua premiatzen
da Nafarroako Unibertsitate Publikoarekin lankide-
tzarako hitzarmenak eta neurriak adostu ditzan,
2008-2009 ikasturtetik aurrera irakasle-ikasketak
hasten dituztenek eskatzen den hizkuntza-gaita-
suna izan dezaten atzerriko hizkuntza batean ira-
katsi ahal izateko.

Zioen azalpena

Nafarroako hezkuntza sistemarentzat erronka
handia da atzerriko hizkuntza batekiko eredu ele-
bidunen ezarpenak. Heldu den ikasturtean bost
ikastetxe publiko batuko zaizkio haur hezkuntzako
lehen mailan hasten diren neska-mutikoentzako
hobekuntza eta berrikuntza proiektu horri. Bitarte-
an, eredu hori iaz abiarazi zuten ikastetxeek haur
hezkuntzako lehen eta bigarren mailan emanen
dute eredu elebiduna. British eredua ematen hasi-
ak ziren ikastetxe publikoek lehen hezkuntza osoa
bete dute, eta eredua derrigorrezko bigarren hez-
kuntzara zabaltzea eskatu dute, ikasleek eredu
horretan ikasi ahal izan dezaten institutuetan.

Horrek esan nahi du modu esponentzialean
haziko dela irakasle kualifikatuen beharra atzerriko
hizkuntzan irakasteko; hezkuntza administrazioak
eta hezkuntza arloko erakundeek, hortaz, prest
egon behar dute irakasleen prestakuntza hobere-
na bermatzeko.

Orain dela gutxi, NUPeko Gobernu Kontseiluak
goi mailako ikasketetarako ikaspostuen eskaintza
osoa onetsi zuen; halatan, irakasle-ikasketetan 55
ikaspostu gehiago egonen dira –guztira, 405–;
izan ere, halako profesionalen beharra handitu da,
eta ikasketa horiek egin nahi zituzten ikasle asko
kanpoan gelditzen ziren aurreko ikasturteetan.

NUPen irakasle-ikasketak hasten dituzten ikas-
leek atzerriko hizkuntzan irakasteko eskatzen den
maila baldin badute karrera bukatutakoan, gure
hezkuntza sistemaren epe labur eta ertaineko
beharrizanei erantzuteko profesionalak prestatuko
ditugu, prestaketa horretarako itxaron gabe haiek
irakaskuntza-lanetan hastea.



Haur eta lehen hezkuntzan irakasten duten
maisuen etengabeko prestakuntzako neurriekin
batera, arreta berezia jarri behar zaio hasierako
prestakuntzari.

Hor dugu Iruñeko Hizkuntza Eskola Ofiziala,
eta hor dugu orobat NUPeko hizkuntza ikasketara-
ko zentroa. Ikasketek iraun bitartean egonaldiak
egin daitezke atzerrian, eta murgiltze-jarduerak
egin daitezke beste herrialde batzuetan.

Ikusita egungo hezkuntza sistemak zer beharri-
zan dituen atzerriko hizkuntzak irakastearen alo-
rrean eta zein garrantzitsua den irakasleen hasie-

rako prestakuntza, sozialisten parlamentu-taldeak
ondoko mozioa aurkeztu du, Osoko Bilkuran ezta-
baidatu eta onesteko:

Nafarroako Parlamentuak Nafarroako Gober-
nua premiatzen du Nafarroako Unibertsitate Publi-
koarekin lankidetzarako hitzarmenak eta neurriak
adostu ditzan, 2008-2009 ikasturtetik aurrera ira-
kasle-ikasketak hasten dituztenek eskatzen den
hizkuntza-gaitasuna izan dezaten atzerriko hizkun-
tza batean irakatsi ahal izateko.

Iruñean, 2008ko apirilaren 28an

Eleduna: Roberto Jiménez Alli

Mozioa. Horren bidez, Nafarroako Gobernua premiatzen da ikerketa-zen-

tro berri bat sor dezan, Nafarroan menpekotasuna dutenei zuzenduta-

ko laguntzaren arloan.

IZQUIERDA UNIDA DE NAVARRA-NAFARROAKO EZKER BATUA FORU PARLAMENTARIEN
ELKARTEAK AURKEZTU DU

Nafarroako Parlamentuko Mahaiak, 2008ko
maiatzaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Izquierda Unida de
Navarra-Nafarroako Ezker Batua foru parlamenta-
rien elkarteak aurkezturiko mozioa, zeinaren bidez
Nafarroako Gobernua premiatzen baita ikerketa-
zentro berri bat sor dezan, Nafarroan menpekota-
suna dutenei zuzendutako laguntzaren arloan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2008ko maiatzaren 5ean

Lehendakaria: Elena Torres Miranda

MOZIOAREN TESTUA

Izquierda Unida de Navarra-Nafarroako Ezker
Batua foru parlamentarien elkarteak, Legebiltza-
rreko Erregelamenduan xedatuaren babesean,
ondoko jabeldura aurkeztu du Legebiltzarreko
Osoko Bilkurarako:

Nafarroak funtsezko osagaiak ditu ikerketa

garatzeko, hala nola unibertsitatea, eskola tekni-
koak eta erreferentzia-ospitaleak.

Badirudi une honetan ezinbestekoa dela aha-
legin handiagoa egitea, bai ekonomiaren bai giza
baliabideen aldetik, hain beharrezkoa den eta hain
gutxi egiten den ikerketaren alorrean.

Nafarroan hainbat alorretako ikerketa eta tek-
nologia zentroen eskarmentua eta adibideak badi-
tugu. Une honetan, guk dakigula, ez dago batere
aurreikuspenik mendekotasunaren sektorearekin
lotutako guztiari buruzko ikerketa dela eta.

Badirudi premiazkoa dela behar adina ikerketa
egitea mendekotasuna duten pertsonei nahiz
haien ingurune hurbilekoei bizitza erosoagoa egite
aldera, bai mendekotasunari dagokionez bai men-
dekotasuna dutenei hainbat ikuspuntutatik lagun-
tzeari dagokionez ere –pertsonei laguntzearen
ikuspuntutik ez ezik, epe ertainean aplikatuko bide
diren protesi, zerbitzu, gailu nahiz bestelako bitar-
tekoen ikuspuntutik ere–.

Erabaki proposamena:

Nafarroako Parlamentuak Nafarroako Gober-
nua premiatzen du ikerketa-zentro berri bat sor
dezan, Nafarroan mendekotasuna dutenei zuzen-
dutako laguntzaren arlokoa.

Iruñean, 2008ko apirilaren 28an

Eleduna: Ion Erro Armendáriz

Mozioa. Horren bidez, Nafarroako Gobernua premiatzen da, toki entitate-

ekin koordinatuta, plan bat aurkez dezan, Foru Komunitatearen jabe-

tzakoak izanik egun hutsik dauden edo nahitaezkoa ez den erabilera

duten etxebizitzei erabilera soziala emateko.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2008ko
maiatzaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita, toki
entitateekin koordinatuta, plan bat aurkez dezan,
Foru Komunitatearen jabetzakoak izanik egun
hutsik dauden edo nahitaezkoa ez den erabilera
duten etxebizitzei erabilera soziala emateko.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Familia, Gazteria, Kirol eta Gizarte
Gaietarako Batzordean eztabaidatzea eta zuzen-
ketak aurkezteko epea bukatzea eztabaidari ekite-
ko bilkura-egunaren aurrekoaren eguerdiko hama-
bietan.

Iruñean, 2008ko maiatzaren 5ean

Lehendakaria: Elena Torres Miranda

MOZIOAREN TESTUA

Nafarroa Bai parlamentu-taldeak, Legebiltza-
rreko Erregelamenduan xedatuaren babesean,
ondoko mozioa aurkeztu du, Gizarte Gaietako
Batzordean eztabaidatu eta bozkatzeko:

Zioen azalpena

Nafarroako Gobernuak 307 etxebizitza ditu
gure erkidegoan bidezainentzat, suhiltzaileentzat
nahiz beste funtzionario-talde batzuentzat. Etxebi-
zitza horietako 115 hutsik daude, eta horietako
asko Vinsak, edo udalek, erabil ditzakete, bai
etxebizitza gisa, bai udal-erabilerako lokal gisa.

Administrazio publikoaren logikak agintzen
duenez, ondasun publikoen erabilerak zentzuzkoa
eta eraginkorra izan behar du; horrela, bada, kasu
honetan ezinbestekoa da plan bat abiaraztea, jar-

duketak zehazte aldera bai gaur egun hutsik dau-
den etxebizitzei dagokienez, bai udalentzat probe-
txugarriagoa izanen litzatekeen erabilerarako era-
bil litezkeenei dagokienez.

Asko dira etxebizitzaren eta udal-lokalen eska-
siaren arazoa duten udalak. Ekimen honek ez ditu
arazo horiek inondik ere konponduko –etxebizitza
bat lortzea da gizartearen kezkarik handienetako
bat–, baina zenbait tokitan balioko du etxebizitzen
nahiz udal-lokalen eskasiaren arazoa arintzeko.

Gisa horretako jarduketa batek orobat eska-
tzen du toki entitateen parte-hartze aktiboa, eta,
hortaz, beharrezkoa da hitzarmenak sinatzea,
kasuan-kasuan definitzeko zein den une honetan
erabiltzen ez den etxebizitza-parkeari eman dakio-
keen erabilerarik gomendagarriena.

Eskueran ditugun datuen arabera, Nafarroa
osoan zehar sakabanatutako 195 etxebizitzari era-
ginen lioke neurri horrek. Etxebizitza horiek
–gehienak ongi kontserbatuta daude– erabilera
soziala izanen lukete hartara. Gizartearentzat
askoz ere probetxugarriagoak izanen lirateke,
inondik ere, baldin eta errentako etxebizitza, udal-
lokal edo gizarte-larrialdiko egoeretarako etxebizi-
tza izatera bideratuko balira.

Hori guztia dela-eta, hau erabakitzea proposa-
tzen dugu:

1. Nafarroako Parlamentuak Nafarroako Gober-
nua premiatzen du, toki entitateekin koordinatuta,
plan bat aurkez dezan, Foru Komunitatearen jabe-
tzakoak izanik egun hutsik dauden edo nahitaez-
koa ez den erabilera duten 195 etxebizitzei erabi-
lera soziala emateko.

2. Plan hori sei hilabeteko  epean aurkeztu
beharko da, eta kontuan izanen ditu tokian tokiko
udalaren beharrizanak.

Iruñean, 2008ko apirilaren 28an

Foru parlamentaria: Ioseba Eceolaza Latorre

Mozioa. Horren bidez, Nafarroako Gobernua premiatzen da proposamen

bat egin dezan hiria berritzeko eta eraikinak zaharberritzeko, Nafa-

rroako efizientzia energetikoa hobetuz.

IZQUIERDA UNIDA DE NAVARRA-NAFARROAKO EZKER BATUA FORU PARLAMENTARIEN
ELKARTEAK AURKEZTU DU

Nafarroako Parlamentuko Mahaiak, 2008ko
maiatzaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Izquierda Unida de
Navarra-Nafarroako Ezker Batua foru parlamenta-
rien elkarteak aurkezturiko mozioa, zeinaren bidez
Nafarroako Gobernua premiatzen baita proposa-
men bat egin dezan hiria berritzeko eta eraikinak
zaharberritzeko, Nafarroako efizientzia energeti-
koa hobetuz.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2008ko maiatzaren 5ean

Lehendakaria: Elena Torres Miranda

MOZIOAREN TESTUA

Izquierda Unida de Navarra-Nafarroako Ezker
Batua foru parlamentarien elkarteak, Legebiltza-
rreko Erregelamenduan xedatuaren babesean,
ondoko mozioa aurkeztu du Osoko Bilkuran ezta-
baidatzeko:

Zioen azalpena

NIRSEPES proiektua –Europar Batasunean
etxebizitza sozialaren energia-efizientzia hobetze-
ko zaharberritze-estrategia integratu berria– jardu-
keta-tresna ona da, 1940tik 1980ra bitarte Nafarro-
an eraikitako etxebizitzen parke osoa
zaharberritzeko. Nafarroako Gobernua proiektuan
sartuta egon da, Nafarroako Ingurumen Arloko
Baliabideen Zentroaren parte-hartzearekin. Euro-
pako proiektu hori 2007an bukatu zen. Auzo-elkar-
teekin eginiko lana motela eta zaila da, baina
etxebizitzak eta eraikinak zaharberritzeko bulego-
en lana da informazioa eta laguntza ematea, dina-
mizatzea eta herritarrengan energia gutxiago kon-
tsumitzeko jarrerak sortzea.

Erriberako, Iruñerriko eta Iruñeko bertako
zaharberritze bulegoak, orobat berriki ireki diren
zaharberritze bulegoak, egokiak dira proiektu hori

garatzeko; izan ere, ondo asko dakite zaharberri-
tzea zertan datzan, laguntza ematen diote herrita-
rrari eta badakite zer zailtasun dituen jabeen erki-
dego bat kudeatzeak.

Hor dago zerikusia duten Gobernuko departa-
mentuen –Etxebizitza Departamentuaren, Berri-
kuntza, Enpresa eta Enplegu Departamentuaren
eta Toki Administraziokoaren–  parte-hartze irmoa
ere, zaharberritze eta energia-efizientzia arloetako
proiektu integralek auzokideen artean arrakasta
izan dezaten.

NIRSEPES proiektuak iraun duen bitartean
agerian gelditu da zaila dela, energia-efizientzia
hobetze aldera, muntako zaharberritze proiektuak
gauzatzea, baina horrek ez du oztopo izan behar
Nafarroako Gobernuak lanean jarraitzeko, 1940tik
1980ra bitarte eraikitako etxebizitzak zaharberritze
proiektuetan sar daitezen eta, hartara, hiri-bilbe
horien bizi-zikloa hobe dadin.

Gure erkidegoan auzo osoak daude –Iruñeko
Orvina Etxe-multzoa, Santa Teresa edo Tuterako
Lourdes auzoa–, zeinetan isolamendu ezak kon-
fort eta bizigarritasun arazo ugari sortzen baititu
etxebizitzetan; halatan, beroa galtzen da eta,
ondorioz, ekintza zehatzen bidez kontrolatu beha-
rreko energia gastua gertatzen da.

Funtsezkoa da administrazioak, dituen baliabi-
deak baliatuta, zaharberritze eta energia-aurrez-
penari buruzko azterlanak egitea eta horien berri
ematea auzokideei, kasuan kasuko pizgarriak eta
laguntza teknikoa emanez ukitutakoei, haiek
laguntzeko eta zaharberritzeko pausoak ematera
bultzatzeko.

Erabaki proposamena:

Nafarroako Parlamentuak Nafarroako Gober-
nua premiatzen du proposamen bat egin dezan,
Nafarroako energia-efizientzia hobetuz eraikinak
zaharberritzeko eta hiria berritzeko.

Nafarroako Parlamentuak Nafarroako Gober-
nua premiatzen du lan-batzorde bat sor dezan,
energia-efizientzia hobetzeko eta eraikinak zahar-
berritzeko politikak abiaraztea helburu. Batzordean
ondokoek parte hartuko dute: Nafarroako Gober-
nuko Etxebizitza Departamentua, Toki Administra-
zioko Departamentua, Berrikuntza, Enpresa eta



Enplegu Departamentua, Nafarroako Udal eta
Kontzejuen Federazioa, NASURSA, Nafarroako
Ingurumen Arloko Baliabideen Zentroa eta VINSA.

Nafarroako Parlamentuak Nafarroako Gober-
nua premiatzen du leihatila bakarra sor dezan, zei-
nak etxebizitza bateko prestazio guztiak hobetu

eta zaharberritzeko lor daitezkeen laguntza guzti-
ak bideratuko baititu, etxebizitza zaharberritu nahi
duten bizilagunen lana erraztea helburu.

Iruñean, 2008ko apirilaren 28an

Eleduna: Ion Erro Armendáriz

Mozioa. Horren bidez, Nafarroako Gobernua premiatzen da euskaraz eta

gaztelaniaz egin dezan Liburutegi Nagusia izanen denaren kanpoko eta

barneko errotulazio guztia.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2008ko
maiatzaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita eus-
karaz eta gaztelaniaz egin dezan Liburutegi Nagu-
sia izanen denaren kanpoko eta barneko errotula-
zio guztia.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2008ko maiatzaren 5ean

Lehendakaria: Elena Torres Miranda

MOZIOAREN TESTUA

Nafarroa Bai parlamentu-taldeak Nafarroako
Parlamentuko erregelamenduan xedatutakoaren
arabera, ondoko mozioa aurkeztu nahi du, Nafa-

rroako Parlamentuko Osoko Bilkuran eztabaidatu
eta bozka dadin.

Azalpena

Nafarroako Liburutegi Nagusirako egoitza
berria eraikitzen ari da egun. Nafarroako Liburute-
gi Nagusia Nafarroako liburutegirik behinena da,
handiena eta jendarte nafar osoari zerbitzua
eskaintzen diona.

Beraz, kultura azpiegitura erreferentzial horrek
bere egoitza berrian herritar guztiendako zerbitzua
emanen duela kontuan hartuta, eta bertan Nafa-
rroako bi hizkuntzek tokia izanen dutela bermatze
aldera,

Honako mozio hau aurkeztu nahi dugu:

Nafarroako Parlamentuak Nafarroako Gober-
nua premiatzen du Nafarroako Liburutegi Nagusia-
ren egoitza berria egonen den eraikinean kanpoko
nola barneko errotulazio eta seinaletika osoa
Nafarroako bi hizkuntzetan, hau da, euskaraz eta
gaztelaniaz, jar ditzan.

Iruñean, 2008ko apirilaren 24an

Foru parlamentariak: Patxi Zabaleta Zabaleta
eta Maiorga Ramirez Erro

Mozioa. Horren bidez, Nafarroako Gobernua premiatzen da euskaraz eta

gaztelaniaz egin dezan Nafarroako Museoko kanpoko eta barneko

errotulazio guztia.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2008ko
maiatzaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita eus-
karaz eta gaztelaniaz egin dezan Nafarroako
Museoko kanpoko eta barneko errotulazio guztia.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2008ko maiatzaren 5ean

Lehendakaria: Elena Torres Miranda

MOZIOAREN TESTUA

Nafarroa Bai parlamentu-taldeak Nafarroako
Parlamentuko erregelamenduan xedatutakoaren
arabera, ondoko mozioa aurkeztu nahi du, Nafa-
rroako Parlamentuko Osoko Bilkuran eztabaidatu
eta bozka dadin.

Azalpena

Nafarroako Museoa Nafarroa osoaren museoa
da. Nafarroako museorik erreferentzialena Nafa-
rroaren historiaurrea, historia, artea eta kultura
adierazpenak agertzen dituena.

Baina paradojikoki, Nafarroaren agertokirik
behinena den erakundeak ez ditu bere kanpo nola
barne errotulazio eta seinaletika Nafarroako bi hiz-
kuntzetan. Museo etxearen kanpoko aldean dago-
en Museo de Navarra izena, atean dagoen ordute-
gia eta barne seinaletika osoa gaztelaniaz baino
ez dago.

Bertzalde, Nafarroako Museoan ikusgai izan
den azken erakusketan, “La tierra te sea leve.
Arqueología de la muerte en Navarra” izenekoan,
bere edukien azalpena ematen duten panel guzti-
ak, bai eta erakusketa iragartzeko Museoaren
kanpoko aldean zintzilikatu den promozio oihal
handia ere, gaztelaniaz baino ez da egon.

Hori horrela, honako hau da mozioa:

Nafarroako Parlamentuak Nafarroako Gober-
nua premiatzen du:

– Nafarroako Museoko kanpoko nola barneko
errotulazio eta seinaletika osoa Nafarroako bi hiz-
kuntzetan, hau da, euskaraz eta gaztelaniaz, jar
ditzan.

– Nafarroako Museoan ikusgai diren funtsak
eta bertan egiten diren erakusketak, iraunkorrak
nola aldi batekoak, Nafarroako bi hizkuntzetan
erakutsi daitezela.

Iruñean, 208ko apirilaren 24an

Foru parlamentariak: Patxi Zabaleta Zabaleta
eta Maiorga Ramírez Erro

Mozioa. Horren bidez, Nafarroako Gobernua premiatzen da garraio siste-

ma bat antola dezan, Iruñeko ospitale batean tratamendua jaso edo

kontsulta egin behar duten Iruñerritik kanpoko gaixoentzat.

SOCIALISTAS DEL PARLAMENTO DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2008ko
maiatzaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Socialistas del Parla-
mento de Navarra parlamentu-taldeak aurkezturi-
ko mozioa, zeinaren bidez Nafarroako Gobernua
premiatzen baita garraio sistema bat antola dezan,
Iruñeko ospitale batean tratamendua jaso edo
kontsulta egin behar duten Iruñerritik kanpoko gai-
xoentzat.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osasun Batzordean eztabaidatzea
eta zuzenketak aurkezteko epea bukatzea ezta-
baidari ekiteko bilkura-egunaren aurrekoaren
eguerdiko hamabietan.

Iruñean, 2008ko maiatzaren 5ean

Lehendakaria: Elena Torres Miranda

MOZIOAREN TESTUA

Socialistas del Parlamento de Navarra parla-
mentu-taldeak, Legebiltzarreko Erregelamenduan
xedatuaren babesean, ondoko mozioa aurkeztu
du, Osasun Batzordean eztabaidatu eta onesteko.
Horren bidez, Nafarroako Gobernua premiatzen
da garraio sistema bat antola dezan, Iruñeko ospi-
tale batean tratamendua jaso edo kontsulta egin
behar duten Iruñerritik kanpoko gaixoentzat.

Zioen azalpena

Erkidegoko herritar askok etorri behar izaten
dute egunero –bere kabuz, horrek dakarren kostu-
arekin– Nafarroako beste leku batzuetatik, Erribe-
ratik edo Lizarratik esate baterako, Iruñeko ospita-
leetara, erradioterapia eta kimioterapiako
tratamenduak jasotzera edo espezialista baten
kontsultara, haien eskualdeko erreferentzia-ospita-
leetan ez direlako zerbitzu horiek ematen.

Sozialistok beti defenditu dugu Iruñetik urrun
bizitzeak ez duela oztopo izan behar kalitatezko
osasun zerbitzua eman dadin, Foru Komunitateko
herritar guztientzat baldintza beretan. Nafar herri-
tar askoren arazo hori oso erraz konpon liteke,
garraio zerbitzu doako eta egokitua jarrita eskual-
de-ospitaleetatik Iruñeko ospitale eremura. Hori
guztia dela-eta, Socialistas del Parlamento de
Navarra parlamentu-taldeak ondoko mozioa aur-
keztu du, Osasun Batzordean eztabaidatu eta
bozkatzeko:

Nafarroako Parlamentuak Nafarroako Gober-
nua premiatzen du ospitaleen arteko garraio siste-
ma doako eta egokitua antola dezan, Iruñeko
ospitale batean tratamendu medikoa edo kontsulta
duten gaixo guztiak, bertara joan ahal izan daite-
zen ospitale hori haien erreferentzia-ospitalea ez
bada ere, horrek inolako kostu gehigarririk eragin
gabe.

Iruñean, 2008ko apirilaren 29an

Eleduna: Roberto Jiménez Alli

Mozioa. Horren bidez, Nafarroako Gobernua premiatzen da enpresen sek-

tore publikoan izaera finkoa duten langileen kontratazioa eten dezan.

SOCIALISTAS DEL PARLAMENTO DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2008ko
maiatzaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Socialistas del Parla-
mento de Navarra parlamentu-taldeak aurkezturi-
ko mozioa, zeinaren bidez Nafarroako Gobernua
premiatzen baita enpresen sektore publikoan izae-
ra finkoa duten langileen kontratazioa eten dezan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2008ko maiatzaren 5ean

Lehendakaria: Elena Torres Miranda

MOZIOAREN TESTUA

Socialistas del Parlamento de Navarra parla-
mentu-taldeak, Legebiltzarreko Erregelamenduan
xedatuaren babesean, ondoko mozioa aurkeztu
du, Osoko Bilkuran eztabaidatu eta bozkatzeko.

Horren bidez, Nafarroako Gobernua premiatzen
da enpresen sektore publikoan langile finkoen
kontratazioa eten dezan.

Zioen azalpena

PSNk eta Nafarroako Gobernuak sinatutako
aurrekontu-hitzarmenean, besteak beste, Nafarro-
ako enpresen sektore publikoa berrantolatu eta
arrazionalizatzeko neurri bat jaso zen: enpresen
holding publikoaren sorrera.

Langile finkoen kontratazioak helburu hori
zeharo baldintzatu dezakeenez, Socialistas del
Parlamento de Navarra parlamentu-taldeak ondo-
ko mozioa aurkeztu du, Legebiltzarreko Osoko Bil-
kuran eztabaidatu eta bozkatzeko:

Nafarroako Parlamentuak Nafarroako Gober-
nua premiatzen du jarraibide espresak eman die-
zazkion enpresen sektore publiko osoari, bertan
behera utz dezan langile finkoak kontratatzeko
nahiz aldi baterako lanpostuak finko bihurtzeko
asmo oro, halako moduz non egin beharreko kon-
tratazioak aldi baterakoak izanen baitira, harik eta
sektorea antolatu arte.

Iruñean, 2008ko apirilaren 29an

Eleduna: Roberto Jiménez Alli

Mozioa. Horren bidez, Nafarroako Gobernua premiatzen da lan-mahai

bat sor dezan, osasun garraioaren kudeaketa edo antolamendu eredu

berriari heltzeko.

OSOKO BILKURAN IZAPIDETZEA

Nafarroako Parlamentuko Mahaiak, 2008ko
maiatzaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Socialistas del Parlamento de Navarra parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita lan-
mahai bat sor dezan, osasun garraioaren kudea-

keta edo antolamendu eredu berriari heltzeko,
Osoko Bilkuran izapidetu dadin xedatzea.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Iruñean, 2008ko maiatzaren 5ean

Lehendakaria: Elena Torres Miranda

Erabakia. Horren bidez, Nafarroako Gobernua premiatzen da proposa-

men bat egin dezan Nafarroako Foru Komunitatean geriatriaren arlo-

an dauden premiei buruz.

OSASUN BATZORDEAK ONETSIA

Nafarroako Parlamentuko Osasun Batzordeak,
2008ko apirilaren 16an egindako bileran, ondoko
erabakia onetsi zuen: “Nafarroako Gobernua pre-
miatzen da proposamen bat egin dezan Nafarroa-
ko Foru Komunitatean geriatriaren arloan dauden
premiei buruz”. Horren jatorria da Izquierda Unida
de Navarra-Nafarroako Ezker Batua foru parla-
mentarien elkarteak aurkeztutako mozio bat,
2007ko abenduaren 14ko 39. Nafarroako Parla-
mentuko Aldizkari Ofizialean argitaratua.

Legebiltzarreko Erregelamenduko 113. artiku-
lan ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2008ko apirilaren 16an

Lehendakaria: Elena Torres Miranda

Erabakia. Horren bidez, Nafarroako

Gobernua premiatzen da proposamen

bat egin dezan Nafarroako Foru

Komunitatean geriatriaren arloan

dauden premiei buruz

Nafarroako Parlamentuak Nafarroako Gober-
nua premiatzen du hiru hilabeteko epean proposa-
men bat egin dezan Komunitatean geriatriaren
arloan dauden premiei buruz, eta Osasun arloko
Plan Estrategikoan sartuta izan dadin.

F saila:
GALDERAK

Galdera, Nafarroako toki entitateek hartutako akordio edo ebazpenei

buruzkoa eta Toki Administrazioko Departamentutik deuseztatzeko

egindako eskariari buruzkoa.

AMANDA SUBERBIOLA ANDREAK EGINA

Nafarroako Parlamentuko Mahaiak, 2008ko
maiatzaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Amanda Suberbiola
andreak aurkeztutako galdera, Nafarroako toki
entitateek hartutako akordio edo ebazpenei buruz-
koa eta Toki Administrazioko Departamentutik
deuseztatzeko egindako eskariari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2008ko maiatzaren 5ean

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Amanda Acedo
Suberbiolak, Legebiltzarreko Erregelamenduan
ezarritakoaren babesean, honako galdera hau
egin dio Nafarroako Gobernuari, Toki Administrazi-
oko Departamentuak idatziz erantzun dezan:

Nafarroako toki entitateek hartutako erabakien
legezkotasuna kontrolatzeko eginkizuna baliatuta,
ondokoa jakin nahi dut:

1. Erabakiak edo ebazpenak deuseztatzeko
zenbat errekerimendu egin ditu Departamentuak
2003tik 2006ra? Zer gairi buruzkoak dira errekeri-
mendu horiek? Zer toki entitateri eragin diete?
Egoki iritziz gero, eman bitez auzia sakonago eza-
gutzeko balio duten datu guztiak.

2. 2007an eta 2008an, zenbat errekerimendu
edo/eta aurkaratze aurkeztu dira auzitegietan udal
erabakiak edo ebazpenak direla eta? Zer ondorio
izan dute? Zer lege urratu dira? Zer toki entitate
daude ukituta?

3. Zer irizpide erabili dira errekerimenduak
ordenatzeko? Zer irizpide erabili dira aldez aurre-
ko errekerimendurik gabeko aurkaratze zuzenak
ordenatzeko?

4. Zer giza baliabide eta baliabide material
esleitu dira lan horretarako?

5. Ba al da beste departamentu batzuekin,
bereziki Ingurumen, Lurraldearen Antolamendu
eta Etxebizitza Departamentuarekin, koordinatze-
ko tresnarik? Zer tresna dira horiek? Nola funtzio-
natzen dute? Tresnarik ez baldin badago, zergatik
ez dago?

Iruñean, 2008ko apirilaren 28an

Foru parlamentaria: Amanda Acedo Suberbiola

Galdera, 11/2004 Foru Legearen eraginetik kanpo geratu diren idazkari

eta kontu-hartzaile plazen egoerari buruzkoa.

AMANDA ACEDO SUBERBIOLA ANDREAK EGINA

Nafarroako Parlamentuko Mahaiak, 2008ko
maiatzaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onar tzea Amanda Acedo
Suberbiola andreak aurkeztutako galdera, 11/2004
Foru Legearen eraginetik kanpo geratu diren idaz-
kari eta kontu-hartzaile plazen egoerari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2008ko maiatzaren 5ean

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Amanda Acedo
Suberbiolak, Legebiltzarreko Erregelamenduan
ezarritakoaren babesean, honako galdera hau
egin dio Nafarroako Gobernuari, Toki Administrazi-
oko Departamentuak idatziz erantzun dezan:

Zioen azalpena

Ikusita zertan den idazkaritza eta kontu-har-
tzailetzako lanpostuak betetzeari buruzko araudia-
ren aplikazioa eta zer garrantzitsuak diren eginki-
zun horiek Nafarroako toki entitateentzat, ondoko
galderei erantzutea nahi dut:

1. 11/2004 Foru Legeko xedapen gehigarriak
baimendutako salbuespeneko prozedurak ukitu ez
dituen idazkari eta kontu-hartzaile lanpostuetatik,
zenbat zeuden hutsik 2006ko abenduaren 31n?
Zenbat 2007ko abenduaren 31n? Zer asmo dago
2008rako? Zer udali edo/eta toki entitateri eragiten
diete? Zer arrazoi dago lanpostu horiek hutsik
egoteko?

2. Lanpostu horiek hutsik dauden udaletan,
nola betetzen dira idazkaritza eta kontu-hartzaile-
tzako eginkizunak?

3. 2005., 2006., 2007. eta 2008. urteetan lan-
postuak betetzeko deialdietan, zer udal edo/eta
toki entitate eta zer lanpostu sartu dira? Ez baldin
badira lanpostu huts guztiak sartu, zergatik ez dira
sartu? Zer datatan geratu ziren hutsik lanpostuak?
Zer datatan sartu dira deialdietan?

Iruñean, 2008ko apirilaren 28an

Foru parlamentaria: Amanda Acedo Suberbiola

Galdera, Nafarroako bazter-babesen zuzenketa integrala egiteko planari

buruzkoa.

ANA FIGUERAS CASTELLANO ANDREAK EGINA

Nafarroako Parlamentuko Mahaiak, 2008ko
maiatzaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Ana Figueras Caste-
llano andreak aurkeztutako galdera, Nafarroako
bazter-babesen zuzenketa integrala egiteko plana-
ri buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2008ko maiatzaren 5ean

Lehendakaria: Elena Torres Miranda



GALDERAREN TESTUA

Izquierda Unida de Navarra-Nafarroako Ezker
Batua foru parlamentarien elkarteko Ana Figueras
Castellano andreak, Legebiltzarreko Erregelamen-
duan ezarritakoaren babesean, honako galdera
hau egin du, Herri Lan, Garraio eta Komunikazio
Departamentuak idatziz erantzuteko:

Zioen azalpena

2005eko azaroaren 24an Nafarroako Parla-
mentuak onetsi zuen mozioan Nafarroako Gober-
nua premiatu zen errepideetako egungo babes-
hesiak alda ditzan.

2006ko irailaren 29an Nafarroako Gobernuak
hitzarmen bat sinatu zuen motorzaleen elkarte

askorekin, zeinaren bidez konpromisoa hartu bai-
tzuen plan bat taxutzeko, bost urteko epean Nafa-
rroako bazter-babesen zuzenketa integrala egite
aldera.

Hori dela-eta, ondokoa jakin nahi dut gaur, api-
rilaren 29an:

• Zertan da Nafarroako bazter-babesen zuzen-
keta integrala egiteko plana?

• Nafarroako Gobernuak ba al du asmorik
motor istripuetarako bazter-babes homologatuak
jartzeko antzinako N-232 errepide bikoiztuaren ibil-
bide osoan?

Iruñean, 2008ko apirilaren 29an

Foru parlamentaria: Ana Figueras Castellano

Galdera, jakiteko praktikan zer-nolako eragina izanen duen, adimen-gai-

xoen laguntzari dagokionez, adimen osasuna Laguntza Espezializatua-

ren alorrean sartzeak.

ANA FIGUERAS CASTELLANO ANDREAK EGINA

Nafarroako Parlamentuko Mahaiak, 2008ko
maiatzaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Ana Figueras Caste-
llano andreak aurkeztutako galdera, jakiteko prak-
tikan zer-nolako eragina izanen duen, adimen-gai-
xoen laguntzari dagokionez, adimen osasuna
Laguntza Espezializatuaren alorrean sartzeak.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2008ko maiatzaren 5ean

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker
Batua foru parlamentarien elkarteko Ana Figueras

Castellano andreak, Legebiltzarreko Erregelamen-
duan ezarritakoaren babesean, honako galdera
hau egin du, Osasun Departamentuak idatziz
erantzuteko:

Zioen azalpena

Gobernu Batzordeak onetsi zuen, 2008ko api-
rilaren 28an eginiko bilkuran, adimen-osasuneko
zerbitzuak laguntza espezializatuan sartzea Tute-
ran eta Lizarran.

Hauxe jakin nahi da:

• Zer eragin praktiko izanen du, adimen-gaixoei
ematen zaien laguntzari dagokionez, adimen-osa-
suneko zerbitzuak laguntza espezializatuan sar-
tzeak?

• Zenbat espezialista daude zerbitzu espeziali-
zatu hori indartzeko?

• Noiz hasiko da funtzionatzen espezialitate
hori?

Iruñean, 2008ko apirilaren 29an

Foru parlamentaria: Ana Figueras Castellano

Galdera, Telefonía móviles España S.A. enpresak aurkeztu dituen kokapen

eta mikrozelula berriei buruzkoa.

ANA FIGUERAS CASTELLANO ANDREAK EGINA

Nafarroako Parlamentuko Mahaiak, 2008ko
maiatzaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Ana Figueras Caste-
llano andreak aurkeztutako galdera, Telefonía
móviles España S.A. enpresak aurkeztu dituen
kokapen eta mikrozelula berriei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2008ko maiatzaren 5ean

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker
Batua foru parlamentarien elkarteko Ana Figueras

Castellano andreak, Legebiltzarreko Erregelamen-
duan ezarritakoaren babesean, honako galdera
hau egin du, Herri Lan, Garraio eta Komunikazio
Departamentuak idatziz erantzuteko:

Zioen azalpena

Telefonía Móviles España, S.A. enpresak, apiri-
laren 28an eginiko Gobernu Batzordearen bilku-
ran, 2006tik zuen planaren aldaketa aurkeztu
zuen, planean 24 kokagune berri eta 19 mikroze-
lula sartzeko.

Galdera hauei erantzutea nahi dut:

• Non jarriko dira instalazio berri horiek?

• Zer ezaugarri dituzte instalazio berri horiek?

• Ba al dago asmorik hirietan telefonia mugiko-
rreko antenak eta telefoniako mikroantenak jartze-
ko?

Iruñean, 2008ko apirilaren 29an

Foru parlamentaria: Ana Figueras Castellano

Galdera, jakiteko Nafarroako Gobernuak neurriak hartzeko asmorik ote

duen Cortes udalerriko biztanleek iturriko ura kontsumitu ahal izan

dezaten haien osasuna arriskuan jarri gabe.

ANA FIGUERAS CASTELLANO ANDREAK EGINA

Nafarroako Parlamentuko Mahaiak, 2008ko
maiatzaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Ana Figueras Caste-
llano andreak aurkeztutako galdera, jakiteko Nafa-
rroako Gobernuak neurriak hartzeko asmorik ote
duen Cortes udalerriko biztanleek iturriko ura kon-
tsumitu ahal izan dezaten haien osasuna arrisku-
an jarri gabe.

2. Nafarroako Parlamentuko Aldizkari Ofizialean
argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2008ko maiatzaren 5ean

Lehendakaria: Elena Torres Miranda

Izen-deiturak   ....................................................................................................................................................

Helbidea ............................................................................................................................................................

Telefonoa ............................................................... Hiria  ..............................................................................

P. K. ................................................................ Probintzia  ..............................................................................

Ordaintzeko:

Dirua Nafarroako Kutxako 2054/0000 41 110007133.9 zenbakiko kontu korrontera igorri edo bertan
sartu.

NAFARROAKO PARLAMENTUKO
ALDIZKARI OFIZIALA

HARPIDETZA
ORRIA

GALDERAREN TESTUA

Izquierda Unida de Navarra-Nafarroako Ezker
Batua foru parlamentarien elkarteko Ana Figueras
Castellano andreak, Legebiltzarreko Erregelamen-
duan ezarritakoaren babesean, honako galdera
hau egin du, Osasun Departamentuak idatziz
erantzuteko:

Zioen azalpena

Nafarroako Cortes herriko iturriko uraren kalita-
teari buruzko informazio ugari azaldu ondoren,
Departamentuak, 2007ko urrian, garrantzia kendu
zien iturriko uraren kalitateari buruzko txosten guz-
tiei.

Osasun Departamentuak ziurtatu zuen kalitate

arazo guztiak konponduko zirela ur-araztegia
abian jarritakoan.

Cortesko ur-araztegia orain dela hilabete jarri
zen abian eta, halere, Departamentuak azalduta-
koa ezeztatzen dute azken txostenek. Apirilaren
18ko data daraman txosten batek baieztatu zuen
edateko urak herbizidak, kloritoa eta aluminioa
dituela.

• Nafarroako Gobernuak ba al du asmorik neu-
rriren bat hartzeko, Nafarroako Cortesko biztanleei
bermatze aldera iturriko ura edan ahalko dutela
osasuna arriskuan jarri gabe?

Iruñean, 2008ko apirilaren 29an

Foru parlamentaria: Ana Figueras Castellano



Nafarroako Parlamentuko A.O. / VII. legegintzaldia 43. zk. / 2008ko maiatzaren 9a

24

IDAZKARITZA ETA ADMINISTRAZIOA

NAFARROAKO PARLAMENTUA

«Nafarroako Parlamentuko Aldizkari Ofiziala»

Navas de Tolosa, 1

31002  IRUÑA

Inprimatzailea: Gráficas Lizarra, SL (Lizarra). Lege Gordailua: NA    363-1995
Paper ekologiko birziklatua

HARPIDETZAREN PREZIOA

ALDIZKARI OFIZIALA ETA BILKURA EGUNKARIA

Urtebete ................................................................. 47,00 euro

Aldizkari Ofizialaren prezioa, aleko .................... 1,25 »

Bilkura Egunkariaren prezioa, aleko .................... 1,40 »


